
Comiau de signur professer Duri Sialm
dals Chors romontschs Alpina e Rezia, Cuera

Bufatg, riend cun fina demanonza
has Ti gliez di nus bandunau,

gl’ei stau en nossa biala cuminonza
de cant

che Ti has nus aunc delectau.

Sco la davosa clara sulegliada

che aunc sclarescha il contuorn
ei stada lezza cuorta sentupada
spetgond beingleiti sil retuorn.

Mo l'ura fuva ussa arrivada

de far il pass aunc vinavon,

tras endirar, sperar, alzar l'egliada
viers Diu

che regia sil perpeten tron.

Tes fretgs madirs per nus denton aunc restan
ils quals a nus has schenghegiau,

al pievel quellas bialas ovras resdan

dil componist

che ha in marveglius tschupi ligiau.

Gie empleniu has T1i la gronda vasa,
igl art dorau cun tuns sereins

ed ussa has astgau Ti ir a casa

tiel Bab etern cun ils mauns pleins.

Ils Chors romontschs I’Alpina e la Rezia
han piars lur grond educatur,

ein contristai, giavischan mo letezia

al fegl Romontsch ch’ha fatg honur.

Michel Maissen

